
Omnia regnat hiems

Nives glaciesque incolis in Germania impedimento maximo erant in viis. Homines complures casibus viariis mortui sunt.
Multis in regionibus schola non esse potuit.

Missio in Lunam renuntiata

Astronautae Americani non iam in Lunam mittentur. Ita Barack Obama praesidenti Civitatum Unitarum Americae placuit.
Pecuniam enim pro incepto Lunae petendae pendere non iam vult. Antehac anno millesimo nongentesimo
septuagesimo secundo homo pedem in Lunam posuerat.

B6hrnsen vicarius Kdhler praesidentis

Jens Bohrnsen magister civium Bremensium, cuius factio est Socialis Democratica, per tres septimanas officio Horst
Kohler praesidentis rei publicae fungitur; qui nunc in Asia peregrinatus abest. Ex constitutione Germaniae praesidens
Consilii Foederalis locum praesidentis, dum abest, obtinet.

